

ՀԻՄՆԱՎՈՐՈՒՄ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է թույլատրել Հայաստանի Հանրապետության քաղաքաշինության կոմիտեին՝ գ․ Գողթանիկի մոդուլային կրթահամալիրի նոր շենքի կառուցման կապալային աշխատանքների ձեռքբերման նպատակով 2024 թվականի ապրիլի 29-ին «ՀՀՔԿ-ՀԲՄԱՇՁԲ-24/1» ծածկագրով հայտարարված գնման ընթացակարգը հայտարարել չկայացած՝ գնման պահանջի դադարման հիմքով:
Նախագծի անհրաժեշտությունը պայմանավորված է գ․Գողթանիկի դպրոցահասակ երեխաների սակավաթվության հիմքով դպրոցի նոր շենքի կառուցման աննպատակահարմար լինելով։
Ընթացիկ իրավիճակը և խնդիրները.
Փոքրաքանակ երեխաներով համալրված մոդուլային դպրոցների (կրթահամալիրների) կառուցման ծրագրով (այսուհետ՝ Ծրագիր) բնակավայրերը ընտրվել են հետևյալ սկզբունքների հիման վրա․
· տվյալ դպրոցը հանդիսանում է բնակավայրի միակ կրթական օբյեկտը․
· տվյալ դպրոցն ունի մինչև 100 աշակերտ.
· տվյալ դպրոցն ունի սեյսմակայունության խնդիր և շենքի հիմնանորոգումը կամ վերականգնումը տնտեսապես արդյունավետ չէ․
· դպրոցի տեղակայման վայրում կա մոդուլային շենքի տեղակապման համար համապատասխանող հողատարածք։
Վերը նշված սկզբունքներով ընտրվել է նաև գյուղ Գողթանիկը՝ որպես Ծրագրի 2–րդ փուլում Վայոց Ձորի մարզի համապատասխան բնակավայր։ Գողթանիկում նախատեսվել է կառուցել 184 տեղ հզորությամբ կրթահամալիր (144 տեղ՝ հանրակրթական ծրագրերի իրականացման համար, 40 տեղ՝ նախադպրոցական ծրագրերի իրականացման համար)։ 
ՀՀ մարզերում կրթական որակյալ ծառայությունների հասանելիության ապահովման ծրագրի շրջանակներում 2023թ․–ին իրականացրած քարտեզագրման ժամանակ քննարկվում էր գյուղ Գողթանիկի դպրոցի միավորումը Եղեգիսի կլաստերում, սակայն քանի որ արդեն այդ բնակավայրում մոդուլային կրթահամալիրի տիպարային նախագծի տեղակապման ՆՆՓ–երը մշակվել էին, որոշվեց միավորումը չիրականացնել։ Ներկայումս, հաշվի առնելով Գողթանիկի միջնակարգ դպրոցում ընդամենը 9 աշակերտի առկայությունը՝ գտնում ենք ոչ նպատակահարմար ժամանակային և ֆինանսական սուղ ռեսուրսներն ուղղել այդ բնակավայրում նոր կրթահամալիրի կառուցմանը։ Փոխարենը աշակերտները կարող են հաճախել եղեգիսի միջնակարգ դպրոց, որի համար ներկայումս կառուցվում է նոր մոդուլային շենք (այս տարի նախատեսվում է ավարտել)։
ՀՀ քաղաքաշինության կոմիտեի կողմից, հիմք ընդունելով ՀՀ կառավարության 28.12.2023թ․–ի N 2323-Ն որոշումը, հայտարարվել էր կրթահամալիրի կառուցման կապալային աշխատանքների գնման մրցույթ (ծածկագիրը՝ ՀՀՔԿ-ՀԲՄԱՇՁԲ-24/1)։ Հաշվի առնելով վերգորյալը՝ Նախագծով նախատեսվում է թույլատրել աշխատանքների պատվիրատու քաղաքաշինության կոմիտեին գնման ընթացակարգը հայտարարել չկայացած՝ գնման պահանջի դադարման հիմքով։
 
Կարգավորման նպատակը և բնույթը. 
[bookmark: _GoBack]         Որոշման նախագծի ընդունմամբ կթույլատրվի ՀՀ քաղաքաշինության կոմիտեին հայտարարել չկայացած 2024 թվականի ապրիլի 29-ին «ՀՀՔԿ-ՀԲՄԱՇՁԲ-24/1» ծածկագրով հայտարարված գնման ընթացակարգը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի չկայացած հայտարարել գ․ Գողթանիկի մոդուլային կրթահամալիրի նոր շենքի կառուցման կապալային աշխատանքների գնման ընթացակարգը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի կապը ռազմավարական փաստաթղթերի հետ բացակայում է։
Նախագիծը բխում է գ․ Գողթանիկում կրթահամալիրի կառուցման պահանջի դադարմամբ։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



